
QORTI CIVILI PRI’ AWLA

ONOR. IMHALLEF TONI ABELA LL.D.

Seduta ta’ nhar it-Tlieta 24 ta’ Settembru, 2019
Numru 6
Rikors Numru 580/18TA

Alfred Raimondo (I.D. no. 0117752M), Anthony Raimondo (I.D. no.
0859947M), Emanuel Raimondo (I.D. no. 0027645M), Joseph
Raimondo (I.D. no. 0406946M) u Theresa Raimondo (I.D. no.

0011450M)

VS

Avukat Dr. Ishmael Psaila u |-Prokuratur Legali Noel Scerri li
b’digriet tat-2 ta’ Lulju 2018 gew nominati bhala Kuraturi Deputati
sabiex jirrapprezentaw lill-eredi mhux maghrufa tal-mejta Carmen

sive Mary Carmen Thomas u James Thomas, Maria Therese Stokes,
Cristina Alison Rowlands u Laura Jane Thomas ghal kull interess li
jista’ jkollhom

II-Qorti:
Rat ir-Rikors ta’ Alfred Raimondo u ohrajn tal-5 ta’ Gunju 2018 li permezz

tieghu ppremettew u talbu s-segwenti:

1. “lli r-rikorrenti flimkien mal-eredi mhux maghrufa tad-defunta ohthom,
Carmen sive Mary Carmen Thomas, huma komproprjetarji tad-dar
bin-numru ufficjali sebgha (7), Trig San Antonio Agius gja New
Street, il-Furjana, inkuz il-kantina sottostanti u |-bitha zghira jew xaft
formanti parti integrali mill-istess dar, bid-drittijiet u I-pertinenzi kollha

taghha, inkluz l-arja sovrastanti u s-sottoswol, suggetta ghas-
servitujiet apparenti li geghdin in situ, tale quale (hawn taht imsejha

‘il-Proprjeta’);
2. lli huma ilhom izommu dan il-fond in komun ghal aktar minn tliet (3)
snin. llli I-komunjoni bdiet mid-data tal-mewt ta’ omm ir-rikorrenti

Maria Raimondo, li hija wkoll omm id-defunta Carmen sive Mary
Carmen Thomas. Maria Raimondo giet niegsa fit-tlieta (3) ta’” Marzu
tas-sena elfejn u wiehed (2001) (Certifikat tal-mewt anness u
mmarkat Dok. AF1);

3. i I-Propjeta originarjament kienet giet akkwistata minn Lawrence
Raimondo, matul iz-zwieg tieghu ma’ Maria Raimondo, permezz ta’
kuntratt pubbliku fl-atti tan-Nutar Antonio Carbonaro datat is-sitta u
ghoxrin (26) t'Ottubru tas-sena elf disgha mija tnejn u sittin (1962) -

Dok.AF2;

4. llli Lawrence u Maria konjugi Raimondo zzewgu fil-hamsa u ghoxrin
(25) ta’ Gunju 1938 (kopja tac-certifikat taz-zwieg anness u mmarkat
Dok. AF3);

5. i miz-zwieg taghhom Lawrence u Maria konjugi Raimondo kellhom

sitt (6) itfal, ossia r-rikorrenti u Carmen sive Mary Carmen Thomas;

6. llli Lawrence Raimondo gie nieqes fis-sitta (6) ta’ Frar tas-sena elf
disa’ mija tlieta u sebghin (1973) (kopja tac-cCertifikat tal-mewt
annessa u mmakrata Dok. AF4). |llli kif jirrizulta mir-ricerki

testamentarji kondotti fir-registru pubbliku (Dok. AF5) u fil-Qorti Civili
(Sezzjoni Gurisdizzjoni Volontarja) (Dok. AF6), Lawrence Raimondo
miet intestat. i b’digriet moghti mill-Qorti Civili (Sezzjoni
Gurisdizzjoni Volontarja) fit-tnax (12) t'Ottubru 2017 (Dok. AF7) is-
successjoni tad-defunt Lawrence Raimondo iet dikjarata miftuha a
favur ir-rikorrenti fi kwota ta’ sesta parti (1/6) indiviza kull wiehed u
wahda minnhom u kif ukoll a favur |-eredi tal-mejta Carmen sive Mary
Carmen Thomas, fil-kwota ta’ sesta parti (1/6) indiviza wkoll;

7. i Maria Raimondo giet niegsa fit-tlieta (3) ta’ Marzu 2001 (certifikat
tal-mewt anness u mmarkat Dok. AF1). llli kif jirrizulta mir-ricerki
testamentarji kondotti fir-registru pubbliku (Dok.AF8) u fil-Qorti Civili
(Sezzjoni Gurisdizzjoni Volontarja) (Dok. AF9),it-testment illi jirregola
s-successjoni ta’ Maria Raimondo huwa dak datat id-disgha (9) ta’
Lulju 1990 in atti tan-Nutar Clyde La Rosa (Dok. AF10) permezz ta’
liema testment hija halliet b'titolu ta’ pre-legat lil bintha r-rikorrenti
Theresa Raimondo, sehemha, ossia nofs (1/2) indiviz mill-Proprjeta’
u nnominat bhalha eredi universali taghha lil uliedha r-rikorrenti u d-
defunta Carmela sive Carmen sive Mary Carmen Thomas. llli |-
prelegat imholli minn Maria Raimondo lil bintha gie mhnolli bil-
kundizzjoni illi din tibga’ tiehu hsiebha sal-gurnata ta’ mewtha. llli kif
jirrizulta mill-affidavit anness u mmarkat Dok. AF11 din il-kundizzjoni
giet sodisfatta,;

10.

11.

12.

13.

14.

15.

llli b’kuntratt ta’ dikjarazzjoni causa mortis u imissjoni fil-pussess fl-
atti tan-Nutar Sandro Schembri Adami tal-erbatax (14) ta’ Gunju tas-
sena 2001 (Dok. AF12) thallset it-taxxa tas-suc¢essjoni fuq in-nofs
(1/2) indiviz tal-Proprieta® u uhud mir-rikorrenti, senjatament
Emanuel, Joseph u Anthony Raimondo u d-defunta Carmen sive
Mary Carmen Thomas immittew fil-pussess shih tal-legat ta’ nofs
(1/2) indiviz tal-Proprjeta’ lir-rikorrenti Theresa Raimondo. Illi billi fuq
dan l-att ma deherx ir-rikorrent Alfred Raimondo, b’att tal-erbgha u
ghoxrin (24) ta’ Jannar tas-sena 2018 in atti tan-Nutar Elisa Falzon
(Dok. AF13) ir-rikorrent Alfred Raimondo ikkonferma u rratifika |-
kuntratt ta’ dikjarazzjoni causa mortis u imissjoni fil-pussess,
surreferit, u immetta fil-pussess lil ohtu r-rikorrenti Theresa
Raimondo, tal-legat lilha mholli, ossia nofs (1/2) indiviz tal-Proprjeta’;

i kif jirrizulta mic-Certifikat tal-mewt tad-defunta Carmen sive Mary
Carmen Thomas (Dok. AF14), hija kienet residenti Worcestershire,
fl-Ingilterra, kienet mizzewga lill-intimat James Thomas u giet niegsa
fis-sbatax (17) ' April 2015;

llli r-rikorrenti huma konsapevoli illi ohthom, id-defunta Carmen sive
Mary Carmen Thomas kellha tliet (3) itfal ossia l-intimati, Maria
Therese Stokes, Christina Alison Rowlands u Laura Jane Thomas. llli
kif spjegat fl-affidavit tar-rikorrenti Theresa Raimondo (Dok. AF15)
ulied u zewgq id-defunta ma provdewhomx bi grant of representation
illi jikkonferma jekk id-defunta ghamlitx testment I-Ingilterra u inoltre
minn tali komunikazzjonijiet irrizulta wkoll illi uhud mill-intimati langas
ma jippossjedu passaport jew dokument iehor ta’ identifikazzjoni
permezz ta’ liema tista’ tigi konfermata I-identita’ taghhom. Il
ghaldagstant ir-rikorrenti mhumiex f'pozizzjoni illi jidentifikaw I-eredi
tad-defunta Carmen Thomas u m’ghandhomx mezz kif jaghmlu dan;

llli peress li r-rikorrenti huma konsapevoli bl-ezistenza tal-intimati
James Thomas, Maria Theresa Stokes, Cristina Alison Rowlands u
Laura Jane Thomas, huma ntavolaw dawn il-pro¢eduri fil-konfront
taghhom ukoll, ghal kull interess li jista’ jkollhom;

llli hadd mis-sidien ma beda azzjoni quddiem xi qorti jew tribunal
iehor ghall-gsim tal-Poprjeta’;

llli r-rikorrenti kollha ftehmu dwar il-bejgh tal-Proprjeta hlief ghall-
intimati;

llli I-akbar ghadd ta’ komproprjetarji, ossia |-komproprjetarji kollha
ghajr I-intimati waslu fi ftehim sabiex il-Proprjeta’ tinbiegh lil Simon
Peter Briffa (I.D. no. 0260793M), bil-prezz ta’ mija u ghaxart’elef
Ewro (€110,000);

Il r-rikorrenti kollha ghajr ghall-intimati, flimkien ma’ Simon Peter
Briffa dehru fug konvenju datat il-hnmistax (15) ta’ Gunju 2016

guddiem in-Nutar Elisa Falzon, fejn fl-istess konvenju ddikjaraw illi
huma ged jaghmlu dan il-konvenju ai termini ta’ I-artikolu 495A tal-
Kodiéi Civili u liema konvenju jikkontjeni wkoll il-pattijiet u |-
kondizzjonijiet tal-bejgh (Dok. AF16). Illi dan il-konvenju gie
debitament estiz sad-dsatax (19) ta’ Dicembru tas-sena 2019 kif
jirrizulta mill-estensjoni datata |I-hamsa u ghoxrin (25) ta’ Novembru
tas-sena 2017 (Dok. AF17).

Ghaldagstant ir-rikorrenti ged jitolbu li din I-Onorabbli Qorti prevja kwalsiasi
dikjarazzjoni necessarja u opportuna u ghar-ragunijiet premessi,
joghgobha:

(i) tawtorizza u tordna li jsir il-bejgh skond I-artikolu 495A tal-Kap 16 tal-
ligijiet ta’ Malta u ai termini tal-konvenju datat il-hmistax (15) ta’
Gunju 2016 redatt quddiem in-Nutar Elisa Falzon jew
alternattivament tistabbilixxi hi I-kondizzjonijiet tal-bejgh; u

(i) tawtorizza li jsiru kwalsiasi atti pubbli¢i u/jew dikjarazzjonijiet u/jew
atti ac¢essorji ghall-att finali ta’ bejgh u trasferiment, li jistghu jkunu
necessarji sabiex ikun jista’ jigi pubblikat u insinwat I-att finali ta’
bejgh u trasferiment; u

(i) tiffissa jum, hin u lok fejn ghandu jsir it-trasferiment tal-immobbli ai
termini tal-konvenju jew alternattivament skond il-kondizzjonijiet
imposti minn dina [-Onorabbli Qorti u jekk necessarju, kwalsiasi atti
pubbli¢i ohra u/jew dikjarazzjonijiet u/jew atti accessorji ghall-att finali
ta’ bejgh u trasferiment, li jistghu jkunu necéessarji sabiex ikun jista’
jigi pubblikat u insinwat I-att finali ta’ bejgh u trasferiment; u

(iv) tinnomina lin-Nutar Elisa Falzon jew nutar iehor sabiex tippubblika I-
att pubbliku relattiv u kwalsiasi atti pubbli¢i ohra u/jew dikjarazzjonijiet
u/jew atti a¢cessorji ghall-att finali ta’ bejgh u trasferiment, li jistghu
jkunu necessarji sabiex ikun jista’ jigi pubblikat u insinwat I-att finali
ta’ bejgh u trasferiment; u

(v) tinnomina kuraturi deputati, jekk ikun il-kaz minn fost il-
komproprjetarji nfushom, sabiex jirrapprezentaw lil min mill-
komproprjetarji jongos milli jidher ghall-att finali.

Bl-ispejjez kontra I-intimati.”

Rat id-digriet taghha tal-31 ta’ Lulju 2018 fejn fost ohrajn tat ghoxrin (20)

jum zmien lill-intimati biex jaghmlu risposta;

Rat li mill-intimati ghalkemm notifikati skont il-ligi hadd ma ghamel

risposta;

Rat id-dokumenti kollha esebiti;

Rat I-affidavits tar-rikorrenti;

Rat li t-termini kollha tal-ligi gew osservati.

Punti ta’ ligi

1. ll-proceduri li ghandha quddiemha din il-Qorti huma kjarament

ibbazati fuq artikolu 495A tal-Kodici Civili.

2. Ir-rikorrenti li huma kopropjetarji mal-intimati |-ohra fil-kwoti
minnhom indikati tal-fond 7, Trig San Antonio Agius gja New Street, il-
Furjana dahlu fkonvenju datat 15 ta’ Gunju 2016, bil-pattijiet u
kundizzjonijiet hemm imsemmija u kif estiz sad-19 ta’ Di¢embru 2019.
Dan il-bejgh qed isir versu l-prezz ta’ mija u ghaxart elef Ewro
(€110,000)(ara Dok AF 16 u Dok AF17). Dan il-valur gie ddikjarat li huwa
gust b’certifikat guramentat mill-Perit Abel Cassar De Gabriele fit-28 ta’
Frar 2018 u liema valur ma giex kontestat mill-intimati u ghalhekk din il-

Qorti ged tiehdu bhala valur dust.

Konsiderazzjonijiet

3. F’dawn ix-xorta ta’ proc¢eduri din il-Qorti hija ggwidata mis-segwenti
insenjament gurisprudenzjali u ¢ioe’ li “i-hsieb tal-ligi hu li tinghata

procedura relattivament sempli¢i u ta’ malajr biex jintemm stat ta’

kommunjoni ta’ propjeta’ li I-ligi ma tiffavorihx” (ara Dec€izjoni tal-Prim
Awla Qorti Civili per Imhallef Lorraine Schembri Orland fl-ismijiet
Avukat Victor Bugeja pro et -vs- Dr. Benjamin Valenzia nomine tat-2
ta’ Gunju 2016). F’sitwazzjoni simili ghal dik li ghandha quddiemha, din
il-Qorti kif presjeduta, fid-Dec¢izjoni fl-ismijiet George Camilleri pro et
-vs- Avukat Dr. Joseph Ellis nomine tad-9 ta’ Jannar 2018, kellha I-

opportunita’ tghid hekk:-

“Il-Qorti tassew hija tenuta li thares Il-interessi tal-kompropjetarji minoritarji
aktar u aktar meta jkunu assenti, kif inhu I-kaz. |zda fl-istess hin, il-Qorti
trid tiehu kont ukoll tal-interessi ta’ dawk il-kompropjetarji li huma
fmaggoranza, tiehu inkonsiderazzjoni z-Zmien li |-propjeta’ ilha fi
kompropjeta’, hafna drabi b’telf materjali ghall-kompropjetariji kollha. Gieli
minhabba nuqqas ta’ komunikazzjoni bejn dawk kollha interessati, gieli
b’pika, gieli frott ta’ nuqqas ta’ interess, b’mod partikulari fejn kwota tkun
zghira hafna u gieli ukoll minhabba cirkostanza partikulari, frott ta’ mewt
jew immigrazzjoni ta’ xi uhud mill-kompropjetarji jew dixxendenti

taghhom.”

4. ll-kaz li ghandha quddiemha |-Qorti huwa wiehed li jinkwadra ruhu
f'dan it-taghlim gurisprudenzjali. Anzi f'dan il-kaz, il-kwota tal-assenti tant
hija zghira, li din il-Qorti ma tistax tara x’pregudizzju jista’ jkun hemm jekk
jintlaqghu t-talbiet tar-Rikorrenti. Tajjeb ukoll jinghad, li |-fatt i persuna

tkun assenti jew mejta u jkollha kuraturi deputati mahtura ghaliha jew biex

jirrapresentaw l-eredita’, dan ma jammontax ghal xi xorta ta’ licenzja biex
minhabba fhekk jittawlu dawn ix-xorta ta’ proceduri aktar minn kemm
hemm bzonn, b’mod partikulari meta |-assenti stess jaghmilha difficli biex
tikkomunika mieghu jew jipprovdi I-informazzjoni li tkun geghdha

tintalablu.

5. Ghalhekk fid-dawl ta’ dan kollu I-Qorti hija tal-fehma i t-talbiet tar-

Rikorrenti ghandhom ikunu milqugha.

Decide

Ghaldagstant il-Qorti geghdha taqta’ u tiddeciedi r-Rikors bil-mod

segwenti:

Tilga’ I-ewwel talba u tawtorizza I|-bejgh tal-fond u kif ahjar deskritt fil-
konvenju tal-15 ta’ Gunju 2016 (a’ fol 162) mertu ta’ dawn il-pro¢eduri bil-

pattijiet u kundizzjonijiet magbula f'dak il-konvenju kif estiz.

Tilga’ t-tieni talba.

Tilga’ t-tielet talba u ai fini tal-istess, tiffissa d-data tal-25 ta’ Ottubru
2019 fil-11.00 ta’ fil-ghodu fil-Qrati tal-Gustizzja I-Belt Valletta, hdejn il-
Kamra tal-Avukati sabiex jigi ppubblikat skont il-ligi I-att notarili opportun
ghat-trasferiment tal-fond mertu ta’ dawn il-pro¢eduri u tal-konvenju tal-15
ta’ Gunju 2016 kif estiz u kwalsiasi atti pubblici/jew dikjarazzjonijiet u/jew

atti accessorji ohra ghall-att finali ta’ trasferiment inkwistjoni li jistghu

jkunu necessarji sabiex ikun jista’ jigi ppublikat u insinwat l-att finali ta’

bejgh u trasferiment.

Tilga’ r-raba’ talba u tinnomina lin-Nutar Eliza Falzon sabiex tippubblika
[-att pubbliku relattiv u kwalsiasi atti pubbli¢i ohra u/jew dikjarazzjonijiet
u/jew atti ac¢essorji ohra ghall-att finali ta’ bejgh ta’ trasferiment, li jistghu
ikunu necessarji sabiex ikun jista’ jigi ppublikat u insinwat l-att finali ta’

bejgh u trasferiment.

Tilga’ I-hames talba u tinnomina lill-Avukat Claudio Zammit bhala kuratur
sabiex jirrapprezenta lil min mill-komproprjetarji jongos milli jidher ghall-att

finali.

Spejjes kollha ta’ din il-proc¢edura inkluz tal-kuratur jekk ikun il-kaz, pro

rata bejn il-partijiet u cioe’ skont is-sehem taghhom.

Imhallef Toni Abela

Deputat Registratur



